
భక్తిరసశతకసంపుటము










	క.	
వక్రాత్ముండగు కంసుం

డక్రూరుని గాంచి యోమహాత్మ చని మహా

విక్రములగు బలకృష్ణుల

నక్రూరత్వమునఁ బిలువమనఁడె ముకుందా.

	క.	
వచ్చిన యక్రూరుని గని

విచ్చేసె మహాత్ముఁ డనుచు వేడ్కదలిర్పన్

బొచ్చెము లేని సపర్యల

హెచ్చుగఁ జేసితివిగాదె యెలమి ముకుందా.

	క.	
స్యందనమునఁ దొలుతను గా

ళిందీజలములను నీదులీలాకృతి కా

నందింపఁడె యక్రూరుఁడు

వందనము లొనర్చి దాసవరద ముకుందా.

	క.	
మధురాపట్టణసురుచిర

మధురాధర లపుడు నీదుమదనాకృతియున్

మధురాలాపంబులు బహు

విధములఁ గొనియాడలేదె వేడ్క ముకుందా.

	క.	
కంసముఖదుష్టభూపనృ

శంసుల చక్రాదిదివ్యసాధనములచే

హంసతురగుండు మేలన

హింసింపఁగలేదె జగము లెన్న ముకుందా.

	క.	
జననీజనకులఁ గనుఁగొని

వినయమున నమస్కరించి విపులాహ్లాదం

